
აბსტრაქტი 

 

 

საქართველოს მართლმადიდებელი ეკლესია (სმე) თანამედროვე საქართველოში 

მნიშვნელოვანი პოლიტიკური აქტორია, რასაც ათწლეულების განმავლობაში 

შენარჩუნებული ნდობის ხარისხი მოწმობს. სმე-ის გავლენა და ავტორიტეტი 

მძლავრი იარაღია საზოგადოების განწყობებსა და დამოკიდებულებებზე 

ზემოქმედებისთვის. მიმდინარე პოლიტიკური დღის წესრიგის ერთ-ერთ უპირველეს 

ამოცანას ევროინტეგრაციის პროცესის საზოგადოებისგან მხარდაჭერა და 

გაძლიერება წარმოადგენს. რა როლი აქვს/შეიძლება ჰქონდეს მასში სმე? – ეს გახლავთ 

წინამდებარე ნაშრომის მთავარი საკვლევი კითხვა. 

ევროინტეგრაციის პროცესში სმე-ს როლის შესწავლისას, მნიშვნელოვანია, 

განისაზღვროს ხელისუფლების თანამონაწილეობის საკითხი და გაირკვეს, უნდა 

იყოს თუ არა/არის თუ არა ის პარტნიორულ ურთიერთობაში სმე-სთან, როგორც 

ძლიერ პოლიტიკურ-საზოგადოებრივ აქტორთან. კვლევა სწავლობს ასევე, რა 

შეიძლება იქცეს მოტივატორებად სმე-სთვის ევროინტეგრაციის პროცესში 

ღირებული და ეფექტიანი წვლილის შეტანისთვის. სახელმწიფოსა და ეკლესიის 

ერთიერთშეთანხმებული თანამშრომლობა და ხედვის ჩამოყალიბება 

თანამშრომლობის აუცილებლობის შესახებ, მნიშვნელოვან პოზიტიურ დინამიკას 

შექმნის ევროინტეგრაციის პროცესის სასარგებლოდ.  

ამ ეტაპზე, ევროინტეგრაციის პროცესში სმე-ს როლისა და მნიშვნელობის შესახებ 

საკითხი ნაკლებადაა შესწავლილი. ვიმედოვნებთ, წინამდებარე კვლევა 

მოკრძალებული ბიძგი იქნება ამ თვალსაზრისით და აღნიშნული თემით 

დაინტერესებულ ადამიანებს შთააგონებს. 

 

ძირითადი საძიებო სიტყვები: სმე, ევროინტეგრაცია, დემოკრატიზაცია, 

იდენტობა, მოტივაცია, ურთიერთთანამშრომლობა. 

Abstract  

 

 

Georgian Orthodox Church (GOC) in is important political actor in modern Georgia, this 

is evidenced by the degree of trust maintained throughout the decades.  Influence and 

authority of GOC is strong weapon over the society to form their attitudes and mood. One of 

the main tasks of current political agenda is supporting and enhancing European integration 

process by society. What role does it play or can play GOC in the process? This is the topic of 

research of the thesis presented below. 

 

While studying the GOC’s role in the European integration process, defining the 

government’s function, its contribution, should the government partner or not with the 

strongest political and public actor, is crucial topic. The thesis researches what could GOC’s 

motivators be to valuably and affectively contribute to the integration process. How can 

formation of common vision on collaboration and coordination of the church and the 

government could create positively dynamics in the integration process. 

 

Until now, there is no in-depth study related to the GOC’s role and importance in the 

process of European integration.  I hope, the thesis presented is modest way to encourage 

people interested  in the topic  to continue research and words: GOC, European integration, 

democratization, identity, motivation, cooperation   will be source of inspiration for them. 

მადლობა 

 

 

გულწრფელ მადლერებას გამოვხატავ ჩემი სამაგისტრო ნაშრომის  

ხელმძღვანელის, პროფესორ დავით დარჩიაშვილისადმი ჩემ მიმართ გამოვლენილი 

მხარდაჭერისა და თანადგომის გამო.  ყოველთვის ღირებული იყო მისი რჩევები და   

მითითებები ჩემთვის და მიბიძგებდა უფრო მეტი და ღრმა  ძიებისკენ კვლევის 

პროცესში. 

 

ჩემი  მადლობა ასევე ეკუთვნის ჩემს უერთგულეს მეგობარს, ნინო 

დიდბერუაშვილს, რომელიც ყოველთვის დაუზარელად მიდგას მხარში, 

მიუხედავად იმისა, თუ რა სირთულის წინაშე დგას თავად და თავს განსაკუთრებულ 

ადამიანად მაგრძნობინებს.  

 

მადლობა ჩემს ოჯახს, მშობლებსა და შვილებს, რომლებიც მუდმივად ზრუნავენ 

ჩემზე და საუკეთესოს მისურვებენ. მადლობა მათ  უპირობო სიყვარულისა  და 

მუდმივი გამხნევებისთვის. 

 

დაბოლოს, შეუძლებელია არ დავაფიქსირო ჩემი ემოცია და მადლიერება ილიას 

სახელმწიფო უნივერსიტეტის  მეცნიერებათა და ხელოვნების ფაკულტეტის 

ადმინისტრაციისადმი,  სადაც მუშაობენ თავისი საქმის ერთგული და 

პროფესიონალი ადამიანები, ვინც ყოველთვის დროულად და დიდი ყურადღებით  

რეაგირებდა ჩემს საჭიროებებზე და მაგრძნობინებდა, რომ ჩემი  პირადი ინტერესი 

მათთვისაც ღირებულია. მადლობა მათ და ჩემს ყველა პედაგოგს ამისთვის. 

